
Imlitir 0025/2018 

SCÉIM SAOIRE BHREOITEACHTA DO MHÚINTEOIRÍ 
 

ATHRUITHE AR NA SOLÁTHAIRTÍ DO BHREOITEACHT CHRITICIÚIL (SBC)                                

Ó 31 MÁRTA, 2018 

   
Tugadh isteach Scéim Saoire Bhreoiteachta (an Scéim) na Seirbhíse Poiblí san earnáil 
oideachais i mí Mhéan Fómhair  2014.  Tá cur sios ar an Scéim Saoire Bhreoiteachta seo in 
Eagrán 2 (Caibidil 2) de na “Téarmaí agus Coinníollacha Fostaíochta do Mhúinteoirí Cláraithe 
i mBunscoileanna agus in Iarbhunscoileanna”.  Rinne an Roinn Caiteachais Phoiblí agus 
Athchóirithe feidhmiú na Scéime a athbhreithniú i gcomhairle le fostaithe na seirbhíse poiblí 
agus páirtithe leasmhara ábhartha agus críochnaíodh é seo i mí Iúil 2016.  Thug an t-
athbhreithniú faoi mheastóireacht a dhéanamh ar éifeachtacht na Scéime lena n-áirítear aon 
deacrachtaí oibríochtúla.  

 

Ag eascairt ón athbhreithniú agus ó na moltaí a aontaóidh le Comhlachais na Seirbhíse Poiblí, 
tiocfaidh na hathruithe maidir leis an Scéim Saoire Bhreoiteachta mar atá sa Chiorclán  seo i 
bhfeidhm le héifeacht ó 31 Márta, 2018. 

 

Treoiríonn an tAire Oideachais agus Scileanna tú chun na hathruithe a chur i bhfeidhm, mar 
atá luaite do mhúinteoirí cláraithe atá fostaithe i bpoist mhúinteoireachta faofa agus maoiniú 
acu ón Oireachtas.  
 

Gabhann an Ciorclán seo in ionad na gciorclán, na meabhrán agus na rialacháin go léir a 
eisíodh i dtaca le PBCSSB do mhúinteoirí i mbunscoileanna aitheanta agus in iar-
bhunscoileanna aitheanta. Beidh na hathruithe atá luaite mar chuid den chéad eagrán eile de 
na “Téarmaí agus Coinníollacha Fostaíochta Múinteoirí Cláraithe i mBunscoileanna agus in Iar-
Bhunscoileanna Aitheanta”. 
 

Cinntigh go gcuirtear cóipeanna den chiorclán seo ar fáil do gach comhalta den Bhord 
Bainistíochta/de na Boird Oideachais agus Oiliúna agus go ndírítear aird na múinteoirí atá á 
bhfostú agat, ar n-áirítear iad siúd ar shaoire neamhláithreachta, ar an méid atá ann.  
 

Is féidir an Ciorclán seo a rochtain ar shuíomh Gréasáin na Roinne faoi www.education.ie Baile 
- Foireann Oideachais - Seirbhísí - Sosanna/Saoire – Scéim Saoire Bhreoiteachta. 
 
 
Alfie Barrett          Padraig Maloney 
Téarmaí & Coinníollacha Múinteoirí/CRS     Rannóg Párolla 

Chuig: Údaráis Bhainistíochta na mBunscoileanna,  

na Meánscoileanna, na Scoileanna Pobail,   

agus na Scoileanna Cuimsitheacha Aitheanta  

 agus Príomhfheidhmeannaigh na mBord Oideachais agus Oiliúna 

31 Márta, 2018         31 Márta, 2018 

 

 

SCÉIM SAOIRE BHREOITEACHTA  

Sainmhínithe  
 

Chun críche na scéime seo beidh leis na téarmaí seo a leanas na bríonna a shanntar 

dóibh anseo mura léiríonn an comhthéacs a mhalairt: 

Prótacal don Bhreoiteacht Chriticiúil (PBC) – ciallaíonn sin Prótacal don Bhreoiteacht 

Chriticiúil faoi Scéim Saoire Bhreoiteachta na Seirbhíse Poiblí a forbraíodh agus a 

aontaíodh mar thoradh ar Mholtaí na Cúirte Oibreachais (LCR 20667) go raibh 

socruithe speisialta le cur i bhfeidhm ina bhféadfadh buntáiste a bheith ar fáil 

d’fhostaithe le breoiteacht nó gortú tromchúiseach maidir le saoire bhreoiteachta 

fhadaithe le tuarastal. 

Fostóir – ciallaíonn sin Bord Oideachais agus Oiliúna (BOO) do 
ghairmscoileanna/coláistí pobail, scoileanna náisiúnta pobail agus Bord 
Bainistíochta/Bainisteoir i gcás bunscoileanna (seachas scoileanna náisiúnta pobail), 
meánscoileanna deonacha, pobalscoileanna agus scoileanna cuimsitheacha. 
Féadfaidh an Bord Oideachais agus Oiliúna nó an Bord Bainistíochta/an Bainisteoir 
freagracht a tharmligean mar is cuí as nithe atá leagtha amach sa Chiorclán seo. 

An tSeirbhís Sláinte Ceirde (SSC) – ciallaíonn sin soláthróirí comhairle 

leighis neamhspleách maidir le Sláinte Ceirde.     

Múinteoir – ciallaíonn sin  duine atá cláraithe leis an gComhairle Mhúinteoireachta.  

An Roinn – ciallaíonn sin  An Roinn Oideachais agus Scileanna (ROS). 

1. Réamhrá do na Treoirlínte do Dhiscréid Bainistíochta do PBC  
 

1.1 In Alt 3.2 den Scéim Saoire Bhreoiteachta luaitear: 

 

Baineanna an cinneadh maidir le saoire bhreoiteachta fhadaithe a 

bhronnadh do bhreoiteacht chriticiúil nó do thinneas fisiceach 

tromchúiseach leis an bhfostóir tar éis comhairle liachta a fháil ón SSC.      

 

Tá na Treoirlínte do Dhiscréid Bainistíochta do PBC curtha ar fáil chun 
cúnamh agus treoir a sholáthar d’fhostóirí tríd an bpróiseas cinnteoireachta 
PBC. 

 
1.2 Tá fáil ar na Treoirlínte do Dhiscréid Bainistíochta do PBC in Aguisín A of den 

Chiorclán seo.  
 
 
2. Critéir Liachta PBC Leasaithe 

 
2.1 Tá na critéir liachta PBC leasaithe agus tá siad sna Treoirlínte PBC do 

Dhiscréid Bainistíochta atá in Aguisín A.   
 

2.2 Is cóir iarratais  PBC a cuireadh isteach roimh 3 Márta, 2018 a mheas bunaithe 
ar na critéir liachta a bhí i bhfeidhm ag an am. 

 
 

3. Athrú ar an mBliain Chosanta PBC  
 

3.1 Tá sé luaite faoi láthair in Alt 3.3 den Scéim Saoire Bhreoiteachta: 
  

Má bhíonn gnáth-bhreoiteacht ar mhúinteoir (breoiteacht nach 

meastar mar bhreoiteacht chriticiúil) laistigh de thréimhse 12 mhí ón 

dáta tosaigh a dheonaítear saoire mar thoradh ar bhreoiteacht 

chriticiúil, beidh feidhm ag na forálacha breoiteachta chriticiúil.  

  

3.2   Tosóidh an bhliain cosantach PBC ón dáta a fhilltear ar an obair tar éis 
breoiteacht chriticiúil seachas an chéad dáta neamhláithreachta.   Ar an 
mbonn seo, ta alt 3.3 den Scéim Saoire Bhreoiteachta á leasú mar seo: 

 

Má bhíonn gnáth-bhreoiteacht ar mhúinteoir (breoiteacht nach 

meastar mar bhreoiteacht chriticiúil) laistigh de thréimhse 12 mhí ón 

dáta a fhilltear ar an obair i ndiaidh bhreoiteachta chriticiúil, beidh 

feidhm ag na forálacha breoiteachta chriticiúil.  

 

  

https://www.education.ie/en/Education-Staff/Services/Breaks-Leave/Sick-Leave/Sick-Leave-Scheme-for-Teachers.pdf


 

 



 

 

Aguisín A 

 

 

 
 

Prótacal  

Treoirlínte do Dhiscréid Bainistíochta 

Sainmhínithe 

Cúram Cliniciúil reatha nó le déanaí 

Ciallaíonn sé seo go ndearnadh fiosrúcháin mhíochaine agus gur cuireadh cóir leighis ar an bhfostaí 

mar ghnáthnós faoi cúram díreach / faoi fheitheoireacht ó lia comhairleach ospidéil. D’fhéadfadh an 

fostaí a bheith mar other cónaitheach nó mar othar seachtrach.  Ní chlúdaíonn sé seo atreoruithe a 

mheasann an Lia Sláinte Ceirde go mbaineann a lethéid go príomha le tuairisc a ullmhú ar mhaithe le 

gnóthaí dlí-liachta. 

Fostaí  

Múinteoir nó Cúntóir Riachtanais Speisialta. 

Fostóir  

Bord Oideachais agus Oiliúna (BOO) do ghairmscoileanna/coláistí pobail, bunscoileanna pobail agus 

Bord Bainistíochta/Bainisteoir i gcás bunscoileanna seachas scoil(eanna) pobail náisiúnta, iar-

bhunscoileanna deonacha, scoileanna pobail agus cuimsitheacha. Is féidir leis an BOO nó an Bord 

Bainistíochta /Bainisteoir dualgas a tharmligean mar is cuí do ghnóthaí atá leagtha amach sa leabhrán 

seo.   

RGCS  

An Rialachán Ginearálta maidir le Cosaint Sonraí (RGCS) (Rialachán (AE) 2016/679).  

Lia Comhairleach Ospidéil 

Seo dochtúir leighis atá ar an sainchlár ábhartha, agus a bhfuil coinne reatha ospidéil FSS/Ospidéal 

Deonach /SSN aige/aici nó cead isteach chuig ospidéal príobháideach aitheanta. 

Tionchas Saoil Teoranta 

Baineann sé seo le riocht agus ní le duine aonair. Caithfear é a bheith deimhnithe go maith sa litríocht 

leighis phiarmheasúnaithe go n-eascraíonn tionchas saoil teoranta ón riocht míochaine. 

Seirbhís Sláinte Ceirde (SSC)  

Soláthraithe comhairle leighis neamhspleách maidir le Sláinte Cheirde.   

Lia Sláinte Ceirde (LSC) 

Dochtúir a bhfuil cáilíocht iarchéime aige/aici agus taithí i gcleachtadh míochaine cheirde.     

Lia Ceirde 

Seo dochtúir leighis atá cláraithe le Comhairle na nDochtúirí Leighis le cáilíocht iarchéime sa Mhíochain 

Shaothair / Sláinte Ceirde, nó atá i scéim oiliúna don speisialtóireacht mar Lia Ceirde. 

An Córas Éileamh ar Líne (OLCS) 

An córas chun neamhláithreachtaí a chlárú agus iarratais ar íocaíochtaí a chur isteach do mhúinteoirí 

ionadaíochta agus nó do mhúinteorí neamhrialta páirtaimseartha/chúntóirí riachtanais speisialta atá 

ag feidhmiú faoi láthair i mbunscoileanna, in iar-bhunscoileanna deonacha, pobail agus cuimsitheacha.   

Lia Speisialtóir Ceirde 

Seo dochtúir leighis atá cláraithe le Comhairle na nDochtúirí Leighis in aonad speisialta don Mhíochain  

Shaothair. 

Prótacal don Bhreoiteacht Chriticiúil – Treoirlínte do Dhiscréid Bainistíochta   
Féadfar, ar iarratas, saoire bhreoiteachta fhadaithe íoctha a dheonú d’fhostaí atá ar éagumas mar 

thoradh ar bhreoiteacht chriticiúil nó ar ghortú coirp criticiúil i gcásanna eisceachtúla de réir fhorálacha 

mholadh an Chúirt Oibreachais (LCR 20667)  mar seo a leanas:-     

 6 mhí (183 lá) ar a mhéid ar phá iomlán i mbliain      

 Agus 6 mhí (182 lá) ar a mhéid ar leathphá ina dhiaidh sin      

 Faoi réir saoire bhreoiteachta íoctha 12 mhí (365 lá) ar a mhéid i dtréimhse rollach ceithre 

bliana 

 

Sna treoirlínte seo baintear úsaid as an achoimre “PBC” chun cur síos a dhéanamh ar shaoire bhreoiteachta 

fhadaithe le pá ar féidir í a bhronnadh faoin bPrótacal don Bhreoiteacht Chriticiúil.  

Cuid 1: Cuspóir agus aidhm na dtreoirlinte seo  
Cuidiú le fostóirí a bhfuil cinneadh á dhéanamh acu maidir le PBC a cheadú bunaithe ar dhiscréid 
bainistíochta  “cúinsí eisceachtúla”. 
 
Baineann an cinneadh faoi riachtanacht PBC mar thoradh ar chúinsí eisceachtúla leis na bhfostóir tar éis na 

cuinsí éagsúla a mheas. Tá na treoirlínte ar fáil chun cuidiú le fostóirí cinneadh cothrom agus reasúnta a 

dhéanamh. Tá na gnéithe ábhartha atá le cur san áireamh leagtha amach sna treoirlínte seo (féach b, PBC  

thíos maidir leis an mbonn a bhaineann le discréid bainistíochta) 

1.1 Cúlra agus comhthéacs 

Bíonn bronnadh PBC faoi réir ag 

1. Bainistíocht na Seirbhíse Poiblí (Saoire Bhreoiteachta) Rialacháin 20141  (na “Rialacháin”),   

2. Scéim Saoire Bhreoiteachta do mhúinteoirí agus do chúntóirí riachtanais speisialta mar atá leagtha 

amach faoi láthair i bhfoilseacháin na Roinne.  

1.2 Cúinsí chun saoire bhreoiteachta fhadaithe a bhronnadh faoin PBC 

Is féidir PBC do bhreoiteacht chriticiúil fisiceach nó siciatrach nó gortú coirp nó riocht míochaine 

tromchúiseach a bhronnadh ar dhá chúis: 

a)  PBC bunaithe ar theastas liachta 

Is féidir leis an bhfostóir PBC bunaithe ar theastas liachta a bhronnadh i gcásanna nuair a bhíonn an 

lia ceirde tar éis a dheimhniú go bhfuil breoiteacht chriticiúil, gortú coirp nó riocht míochaine 

tromchúiseach ar an bhfostaí bunaithe ar na critéir liachta atá leagtha amach in Aguisín 1 atá ar fáil ag 

deireadh na dtreoirlínte seo. Cé go mbaineann an cinneadh maidir le PBC a bhronnadh leis an 

bhfostóir, bíonn an cinneadh seo bunaithe ar thuairim an lia ceirde.   

 

 

 

                                                           
1 http://www.irishstatutebook.ie/eli/2014/si/124/made/en/pdf  

http://www.irishstatutebook.ie/eli/2014/si/124/made/en/pdf

b) PBC bunaithe ar dhiscréid bainistíochta 

Tá na cúiseanna le PBC a bhronnadh ar bhonn teastais liachta cúng go leor agus beidh cásanna ina mbeidh 

breoiteacht sách tromchúiseach i gceist, gortuithe nó riochtaí a go mb’fhéidir go dtoilíonn siad PBC, ach 

nach dtiteann siad laistigh den na critéir chúnga. 

Ina leithéid de chásanna, tá cead ag fostóirí discréid a úsáid agus PBC a bhronnadh tar éis anailís a 

dhéanamh ar an eolas a chuirtear ar fáil agus ar chúinsí an cháis. Tá sé i gceist i gcoitinne go gclúdóidh 

sé seo cásanna atá "beagnach ann" i.e. cás ina mbeadh breoiteacht, gortú coirp nó riocht 

tromchúiseach measta de ghnáth, ach nach gcáilíonn sé faoi na dianchritéir. Mar shampla, obráid 

throm, le tréimhse feabhsaithe breise, ach nach gá fanacht san ospidéal don tréimhse atá i gceist.  

Tá sé i gceist nach mbeidh gá le PBC a bhronnadh bunaithe ar dhiscréid bainistíochta ach i gcúinsí 

tromchúiseacha agus/nó eisceachtúla. Bíonn fáil ag an bhfostaí ar ghnáthshaoire bhreoiteachta le pá 

(lánphá agus leathphá) agus ba chóir PBC a bhronnadh i gcúinsí eisceachtúla má thuilltear a leithéid.   

Baineann an cinneadh leis an bhfostóir, ach is féidir leis an bhfostóir treoir a éileamh ón lia ceirde maidir le 

ceisteanna liachta, laistigh de na teorainneacha a bhaineann le rúndacht liachta.    

1.3 Achomharc ar chinneadh bainistíochta maidir le PBC  

Is féidir achomharc a dhéanamh ar chinneadh an fhostóra PBC bunaithe ar dhiscréid a bhronnadh agus 

ba chóir don fhostóir an fostaí a chur ar an eolas faoina c(h)earta ina leith seo. Má tá achomharc le 

tarlú caithfear na Gnásacnna Casaoide don earnáil ábhartha a leanúint.  

Ba chóir don phróiseas achomharc a bheith téagartha ó thaobh gnáthaimh agus go substainteach.  

1.4 Freastal Réasúnta 

Chun a bheith incháilithe do PBC, caithfidh fostaí a bheith neamhábalta de réir míochaine freastal ar 

a c(h)uid dualgas mar atá faoi láthair nó (más praiticiúil) ar dhualgais athchóirithe ag an bpá-ghrád 

céanna. Leagtar an bhéim anseo gur chóir iarrachtaí cuí a dhéanamh chun freastal ar fhostaithe ag 

tréimhse luath den neamhláithreacht.  

Éilíonn na hAchtanna um Chomhionannas Fostaíochta2 ar fhostóirí céimeanna réasúnta a ghlacadh 

chun freastal ar na riachtanais a bhíonn ag fostaithe nó ag fostaithe ionchasacha le míchumais. Mar 

ghnáthnós, ciallaíonn freastal réasúnta leasú áirithe ar thascanna/struchtúr na hoibre nó timpeallacht 

na hoibre, a chuirfeadh ar chumas an fostaí sin an ról oibre atá acu a chomhlíonadh go hiomlán agus 

sásamh a bhaint as deiseanna fostaíochta comhionann. Cuirfidh an fostóir socruithe réasúnta i 

bhfeidhm d’fhostaithe a bhfuil míchumas acu, nó ar tharla míchumas dóibh, chun freastal réasúnta a 

bheith acu leis an bhfilleadh ar an obair a éascú dóibh. Mar sin féin, níl dualgas ar fostóirí socruithe nó 

áiseanna speisialta a sholáthar má bhíonn róchostas nó costas as riocht ag baint lena leithéid. Ba chóir 

don fhostóir breathnú, i gcomhpháirt leis an bhfostaí agus le SSC, ar aon roghanna indéanta cuí, mar 

shampla: (ní samplaí uile ghabhálacha iad seo):  
 

• Athchóirithe réasúnta ar fhoirgneamh na scoile agus/nó ar an ionad oibre  

• Trealamh ábhartha a fháil nó athruithe a dhéanamh ar threalamh atá ann 

• Filleadh i bPáirt ar an Obair do mhúinteoirí3  

                                                           
2 http://www.irishstatutebook.ie/eli/1998/act/21/enacted/en/html  

http://www.irishstatutebook.ie/eli/2015/act/43/enacted/en/html 

3 Sonraí ar fáil i gCaibidil 3 de  “Téarmaí & Coinníollacha Fostaíochta do Mhúinteoirí Cláraithe i mBunscoileanna agus in Iar-Bhunscoileanna” 

http://www.irishstatutebook.ie/eli/1998/act/21/enacted/en/html
https://www.education.ie/en/Education-Staff/Services/Breaks-Leave/Terms-and-Conditions-of-Employment-for-Registered-Teachers-in-Recognised-Primary-and-Post-Primary-Schools.pdf

1.5 Cad a chaithfidh an fostóir a dheimhniú? 

Tá foráil sna “Rialacha” gur chóir, chun PBC a bhronnadh ar bhonn “cúinsí eisceachtúla”, iad seo a leanas a 

dheimhniú: 

 Go bhfuil “cúinsí eisceachtúla” ann; agus  

 Go mbaineann na cúinsí eisceachtúla sin le breoiteacht, gortú coirp nó riocht míochaine an fhostaí; 

agus   

 Go dtuilleann na cúinsí eisceachtúla seo PBC a bhronnadh. 

Cuid 2: Cad is cóir don fhostóir a chur san áireamh? 
Ba chóir don fhostóir breathnú ar ghnáthmhíniú an fhocail “eisceachtúil”, a chiallaíonn 

“neamhghnáthach” nó “neamhthipiciúil”. Ba chóir a chur sa áireamh an breoiteacht, gortú coirp nó 

riocht  tipiciúil atá ann nó an breoiteacht, gortú coirp nó riocht neamhghnáthach agus/nó 

neamhthipiciúil atá ann cé go mb’fhéidir nach bhfuil sí neamhchoitianta. 

2.1 Trí fhoinse eolais 

Nuair a bhíonn cinneadh á dhéanamh maidir le “cúinsí eisceachtúla” a thuillfeadh PBC a bhronnadh 
bunaithe ar dhiscréid bainistíochta ba chóir don fhostóir breathnú ar na trí fhoinsí eolais seo a leanas 
chun bonn eolais a chruthú don phróiseas cinnteoireachta maidir le PBC a bhronnadh. 
 
 

 

 

Tuairisc an Lia Ceirde 

Nuair a bhíonn cinneadh á dhéanamh ba chóir don fhostóir an tuairisc a chur an lia ceirde ar fáil a chur 

san áireamh. 

Comhairlíonn an lia ceirde an sásaítear na critéir liachta do PBC in aon chás ar leith. Is féidir tuairim a 

éilimh freisin ón lia ceirde maidir le haon bhreithnithe liachta is cóir a chur san áireamh nuair a bhíonn 

fostóir ag breathnú maidir le PBC a bhronnadh bunaithe ar dhiscréid bainistíochta.   

Muna mbaineann aon de na tréithe is gá chun PBC a bhronnadh ar bhonn teastais liachta le 

breoiteacht, gortú coirp nó riocht míochaine, ba chóir don fhostóir breathnú an bhfuil aon chúinsí 

eisceachtúla eile bainteach le breoiteacht, gortú coirp nó riocht míochaine an fhostaí. 

Ba chóir don lia ceirde eolas liachta breise a sholáthar atá ar eolas acu agus a shíleann siad atá ábhartha 

(má tá toilteanas an fhostaí tugtha do sin ar an bhFoirm Iarratais PBC), laistigh de theorainneacha a 

bhaineann le rúnda liachta. I measc na samplaí: 

a) An gnáth-thréimhse ama a bhaineann leis an mbreoiteacht a bhíonn i gceist má bhíonn a 

leithéid ann agus nádúr na hoibre san áireamh anseo (m.sh. gnáthaimh leighis roghnacha); 

b) Cúinsí liachta breise más ábhartha; 

  Cinneadh an Fhostóra 

Eolas ábhartha   

Acmhainní Daonna agus 

breithmheas gairmiúil  

 

Tuairisc an               

Lia  Ceirde 

 

Eolas ábhartha                     

ón bhfostaí 

c) Aimhréidheanna liachta a bheith ann; 

d) Aon eolas eile a shíltear a bheith ábhartha chun cuidiú leis an bhfostóir cinneadh a 

dhéanamh maidir le PBC a bhronnú faoi dhiscréid bainistíochta” m.sh. go mbíonn tréimhse 

an othair san ospidéal gar don sprioc 10 lá. 

D’fhéadfadh i gcásanna áirithe go gcuideodh sé leis an mbainisteoir dul i dteagmháil leis an lia ceirde, 

laistigh de na teorainneacha a bhaineann le rúndacht liachta.    

Eolas ábhartha ón bhfostaí 

Ba chóir don fhostóir a mheas ar gá tuilleadh eolais a fháil maidir leis an bhfostaí agus d’fhéadfadh gur 

gá dul i dteagmháil leis an bhfostaí chun a dheimhniú go dtuigeann sé/sí na cúinsí uile a bhaineann le 

“cúinsí eisceachtúla”. 

Ba chóir don fhostóir a mheas: 

a) An bhfuil na critéir mar atá leagtha amach in Aguisín 1 gar do bheith comhlíonta, nó an 

mbaineann tosca eile leis an mbreoiteacht, leis an ngortú coirp nó leis an riocht 

míochaine ar chóir iad a mheas mar "eisceachtúil";  

b)      Déine na breoiteachta, an ghortaithe nó an riocht sláinte. 

Ní cóir don fhostóir cúinsí airgeadais an fhostaí ná feidhmíocht oibre an fhostaí a chur san áireamh. 

Eolas maidir le hAchmhainní Daonna agus breithmheas gairmiúil a  

chur san áireamh  

Ba chóir don fhostóir aon eolas ábhartha AD nó aon fhoinsí eile a bhaineann le  breithmheas gairmiúil 

a chur san áireamh. I measc na samplaí: 

a) An fad neamhláithreachta go dáta bainteach leis an mbreoiteacht, gortú coirp nó 

riocht, ach ba chóir a thuiscint nach féidir a leithéid d’eolas a úsáid chun plé ar bhealach 

míbhutáisteach leis an iarratas 

b) Toilteanas an fhostaí a bheith bainteach leis an ionad oibre & agus le bearta 

athshlánaithe san ionad oibre  

c) An cur chuige a ghlac an fostóir i gcásanna agus an gá le cur chuige comhsheasmhach; 

agus 

d) Pé acu an mbeadh deonadh nó diúltú réasúnta i bhfianaise aon eolas atá tugtha agus a 

bhféadfaí a rá gur cúinsí eisceachtúla atá i gceist. 

2.2 An fostaí a chur ar an eolas faoin gcinneadh 

Ba chóir don fhostóir an cinneadh a chur in iúl don fhostaí i scríbhinn, ag cur síos go gonta ar na nithe 

a ceisteanna a cuireadh san áireamh. Ba chóir do na ceisteanna seo a léiriú go bhfuil an t-eolas 

ábhartha uile curtha san áireamh ag an bhfostóir agus nach raibh tionchar ag eolas neamhábhartha ar 

an gcinneadh. Más é cinneadh an fhostóra diúltú d’iarratas PBC an fhostaí, ba chóir don fhostóir an 

fostaí a chur ar an eolas faoin gceart a bhaineann le hachomharc a dhéanamh.  

Is féidir sonraí breise maidir le próiseas an achomhairc do chinntí Liachta agus Bainistíochta araon a 

fháil in Ailt 5 & 6 d’Aguisín 2 faoin bPrótacal do Bhreoiteacht Chriticiúil. 

Cuid 3: Príomhcheisteanna atá le cur san áireamh    

  
3.1 Coinbhleacht leasa 

Ba chóir don fhostóir a dheimhniú nach bhfuil aon choinbhleacht leasa ann nuair a bhíonn an gnó á mheas. 

Ba chóir dóibh a chur san áireamh  má tá dlúthchara nó gaol ann nó, ar bhealach eile, an raibh an fostaí tar 

éis ábhar casaoide a ardú nó gearán de chineál eile a dhéanamh ina gcoinne.  

3.2 Coimeád na dtaifead 

Ba chóir don fhostóir a dheimhniú go mbíonn na taifid go léir a bhaineann leis an iarratas ar PBC coimeádta 

ar bhealach rúnda agus slán. Ní mór don fhostóir an cháipéisíocht uile a bhaineann le hiarratas PBC a 

choinneáil leis na taifid phearsanta ábhartha agus de réir pholasaí um chosaint sonraí an fhostóra agus na 

RGSC. 

Aguisín 1: Critéir Liachta chun PBC a bhronnadh 

 

Cuirfidh an Dochtúir Ceirde, ó SSC an fhostóra, comhairle ar fáil ar cibé, dar leis nó léi, ar comhlíonadh 

na critéir seo a leanas: 

 

1) Tá an fostaí neamhábalta ó thaobh míochaine filleadh ar a dhualgais reatha nó (más indéanta) 

ar dhualgais mhionathraithe ag an ngrád pá céanna 

2) Tá ceann amháin ar a laghad de na saintréithe seo a leanas i gceist: 

(a) Tinneas géar fisiceach a chuireann beatha an fhostaí i mbaol   

(b) Tinneas ainsealach forchéimnitheach, a bhfuil sé dea-bhunaithe gur féidir leis an 

tionchas saoil a laghdú4 

(c) Mórthrama fisiceach inar gá géarchóireáil cheartaithe, de ghnáth, i bhfoirm obráid 

mháinliachta 

(d) Cúram ospidéil mar othar cónaithe ar feadh deich lá as a chéile nó níos mó5.  

 

 

 

 

 

 

 

 

 

 

 

 

 

                                                           
4 Caithfear é a bheith deimhnithe go maith sa litríocht leighis piara-mheasúnaithe go bhféadfadh tionchas saoil tarlú mar thoradh ar an 

mbreoiteacht atá i gceist. 

5 Maidir le breoiteacht toircheas-bhunaithe nó breoiteacht toircheas-bhunaithe tacaithe, laghdófar an riachtanas maidir le bheith san 

ospidéal ar feadh 10 lá chuig dhá lá nó níos mó i ndiaidh a chéile de chúram ospidéail /clinice don othar. 

Aguisín 2: Prótacal don Bhreoiteacht Chriticiúil 
 

1  RÉAMHRÁ 

 

1.1 Aithnítear nach mór d’fhostóirí, leanúint ar aghaidh ag cur tacaíochta ar fáil d'fhostaithe dá 

gcuid a d'fhéadfadh a bheith díchumasaithe de bharr tinneas criticiúil nó mórdhíobháil 

fisiceach.  Mar sin nuair a thagann fostaí chun bheith díchumasaithe de bharr tinneas criticiúil 

nó mórdhíobháil fisiceach, agus fianaise thacúil dochtúra aige le haghaidh tréimhse fhadaithe 

saoire bhreoiteachta, is féidir saoire bhliantúil fhadaithe íoctha a dheonú di/dó, ar bhonn 

eisceachtúil, mar seo: 

 183 lá ar a mhéid ar phá iomlán sa tréimhse leanúnach bliana roimhe sin.  

 Arna leanúint le 182 lá ar a mhéid ar leathphá sa tréimhse leanúnach bliana roimhe sin. 

 Faoi réir 365 lá ar a mhéid de shaoire bhreoiteachta íoctha sa tréimhse leanúnach ceithre 

bliana. 

 

1.2 Is cinneadh don lucht bainistíochta é saoire bhreoiteachta fhadaithe eisceachtúil a dheonú, 

tar éis comhairle liachta ceirde a bhreithniú. 

 

1.3 Ní chuirfear san áireamh sna socruithe seo fostaithe a mbaineann a dtinneas le 

díobháil/tinneas ceirde agus a bhfuil rochtain acu ar scéim díobhála/tinnis ceirde. 

 

 

2. NA CRITÉIR MAIDIR LE DÁMHACHTAIN SAOIRE BHREOITEACHTA FHADAITHE ÍOCTHA 

 

2.1 Agus cinneadh á dhéanamh cibé an ndeonófar rochtain d'fhostaí ar shaoire bhreoiteachta 

fhadaithe íoctha cuirfear na critéir seo a leanas san áireamh: 

 

2.1.1 De ghnáth, ba chóir don fhostaí a bheith faoi chúram cliniciúil comhairligh anois nó le 

deireanas cibé mar othar cónaithe nó mar othar seachtrach.  Ní áirítear anseo fostaithe 

atá ag freastal go príomha chun tuairisc a ullmhú nó le haghaidh cuspóirí míochaine dlí. 

 

2.1.2 Ní mór don fhostóír an cás a tharchur chuig a sheirbhís sláinte ceirde chun comhairle 

liachta a fháil.  

 

2.1.3 Is ar an bhfostaí  atá an fhreagracht aon tuairiscí dochtúra ó dhochtúir cóireála a iarrtar 

laistigh de thréimhse ama chuí a sholáthar chun buntáiste a bhaint as saoire bhliantúil 

fhadaithe. Ní mór  speisialtacht an chomhairligh chóireála a bheith ábhartha maidir leis 

an tinneas criticiúil a bhfuil an fostaí ag déanamh éilimh ina leith.  

 

2.1.4 Cuirfidh an Dochtúir Ceirde, ó sheirbhís sláinte ceirde an fhostóra, comhairle ar fáil ar 

cibé, dar leis nó léi, ar comhlíonadh na critéir seo: 

 

i. Tá an fostaí neamhábalta ó thaobh míochaine filleadh ar a dhualgais reatha nó (más 

indéanta) ar dhualgais mhionathraithe ag an ngrád pá céanna. 

ii. Tá ceann amháin ar a laghad de na saintréithe seo a leanas i gceist sa riocht 

míochaine seo: 
 

(a) Tinneas géar fisiceach a chuireann beatha an fhostaí i mbaol   

(b) Tinneas ainsealach forchéimnitheach, a bhfuil sé dea-bhunaithe gur féidir leis an 

tionchas saoil a laghdú 

(c) Mórthráma fisiceach inar gá géarchóireáil cheartaitheach, de ghnáth, i bhfoirm 

obráid mháinliachta  

(d) Cúram  ospidéil mar othar cónaithe ar feadh dhá sheachtain as a chéile nó nios mó6.  

 

2.1.5     Breithneoidh an dochtúir ceirde aon fhaisnéis a chuireann an dochtúir cóireála ar fáil, agus 

is féidir leis/léi dul i gcomhairle leo más dóigh leo go mba chabhair é.  Ní riachtanas amach 

is amach é diagnóis dheifnídeach dheiridh a bheith déanta.  Is féidir leis an dochtúir ceirde 

glacadh le diagnóis toimhdean de réir cáis. 

 

3. PRÓTACAL PBC  

 

Nuair a bhíonn cinneadh a dhéanamh maidir le PBC a bhronnadh is gá iad seo a leanas a leanúint: 

a) Caithfidh an fostaí iarratas a  chur chuig a f(h)ostóir chun PBC a rochtain ar an 

bhFoirm Iarratais PBC atá ar fáil in Aguisín  3 ag deireadh na dtreoirlínte seo.  

b) Nuair a bhíonn an Fhoirm Iarratais PBC faighte, caithfidh an fostóir tús a chur 

leis an tarchur chuig an SSC trí logáil isteach ar  www.medmark4teachersna.ie 

agus an Fhoirm Tarchurtha a chomhlánú   

c) Caithfidh an fostaí an Fhoirm Iarratais PBC a scanáil agus a cheangal e Foirm 

Tarchurtha PBC an fhostóra ar líne. 

d) Nuair a bhíonn an tarchur seo críochnaithe, gheobhaidh an fostóir Uimhir 

Tarchuir PBC uathúil a bhedh riachtanach má bhíonn fostóirí ag cur 

neamhláithreachtaí isteach ar an OLCS. Feicfear an uimhir seo mar PBCR (mar 

shampla PBCR-OHM-087870) ar an OLCS. 

e) Caithfear cóip den Fhoirm Tarchuir PBC a chur ar fáil don fhostaí.  

f) Caithfidh an fostaí freisin, laistigh de thréimhse ama chuí, “Tuairisc ón Lia 

Comhairleach” a sholáthar.  Féach Aguisín 4 “Litir chuig an Lia Comhairleach” 

agus Aguisín 5 “Tuairisc ón Lia Comhairleach” ag deireadh na dtreoirllínte seo.  

É sin nó is féidir iad a íoslódáil ag: www.medmark4teachersna.ie.  Ní gá don 

tuairisc liachta seo a bheith in éineacht le hiarratas an fhostaí ach ba chóir don 

fhostaí nó don lia í a chur isteach go díreach chuig an soláthróir SSC chomh luath 

agus is féidir.   

                                                           
6 Maidir le breoiteacht toircheas-bhunaithe nó breoiteacht toircheas-bhunaithe tacaithe, laghdófar an riachtanas maidir le bheith san 

ospidéal ar feadh 10 lá chuig dhá lá nó níos mó i ndiaidh a chéile de chúram ospidéail /clinice don othar. 

http://www.medmark4teachersna.ie/
http://www.medmark4teachersna.ie/
http://www.medmark4teachersna.ie/
file://///sathfile2012/Athlone/Teachers_SNA_Terms%20And%20Conditions/LEAVE%20POLICY%20UNIT/SICK%20LEAVE%20REVIEW%20-%202018/Critical%20Illness%20Protocol/www.medmark4teachersna.ie

g) Caithfear an uimhir tarchuir PBC uathúil a sholáthar leis an bhfoirm “Tuairisc ón 

lia comhairleach”.  Caithfidh speisialtóireacht an lia comhairleach a bheith in 

oiriúint don bhreoiteacht chriticiúil ar a bhfuil éileamh a dhéanamh ag an 

bhfostaí.  Caithfidh an fhianaise liachta a chuirtear isteach a bheith 

cuimsitheach agus na sonraí liachta ábhartha uile a bheith san áireamh, mar a 

éilítear sa Tuairisc Liachta. Caithfear tagairt don diagnóis, don chóir leighis agus 

don phrognóis agus na dátaí ina rabhthas san ospidéal, má bhaineann a 

leithéid. Baineann na costais a bhaineann lena leithéid de thuairisc a sholáthar 

leis an bhfostaí.    

h) Ní féidir an t-iarratas PBC a phróiseáil sula bhfaigheann an SSC an fhoirm 

tarchuir ón bhfostóir agus an fhoirm “Tuairisc ón Lia Comhairleach”. 

i) Nuair a fhaightear agus nuair a scrúdaítear an Fhoirm Tarchuir PBC agus an 

fhoirm “Tuairisc ón Lia comhairleach”, cuirfidh an SSC comhairle ar an bhfostóir 

i bhfoirm tuairisce má tharlaíonn, dar leo, go bhfuil an fostaí 

ábalta/neamhábalta de réir míochaine chun filleadh ar a c(h)uid dualgas nó 

(más praiticiúil) chuig  dualgais athchóirithe agus an sásaíonn sé/sí na critéir  

liachta chun PBC a bhronnadh.  Tá fáil ar an dtuairisc seo in Aguisín 6 dar teideal 

“Tuairisc Liachta PBC”. 

j) Tá na sonraí a bhaineann leis an critéir liachta chun PBC a bhronnadh ar fáil in 

Aguisín 1 ag deireadh na dtreoirlínte seo. 

k) Má chomhairlíonn an SSC go sásaítear na critéir liachta, cuirfear Uimhir Mholta 

uathúil do bhreoiteacht chriticiúil (mar shampla PBCA-RTX-021128) ar fáil 

d’fhostóirí.  Beidh gá leis an uimhir seo freisin i gcás fostóirí a chuireann 

neamhláithreachtaí ar an OLCS agus beidh sí le feiceáil mar PBCA ar an OLCS. 

Muna mbronntar PBC, beidh na sonraí a bhaineann leis an bpróiseas 

achomhairc mar chuid de litir chinnidh an fhostóra mar atá i gCuid 5 de na 

treoirlínte dar teideal “Achomharc PBC”.  
 

4 CINNEADH MAIDIR LE DÁMHACHTAIN A BHRONNADH 
 

4.1 Is faoin mbainisteoir a bheidh sé cinneadh a dhéanamh ar cibé ar chóir PBC íoctha a 

dhámhachtain. Cé nach mór don bhainisteoir comhairle an dochtúra cheirde a bhreithniú ar 

an gcéad dul síos, ba chóir don bhainistíocht gach toisc sa chás a chur san áireamh.  

4.2 Mar sin, cé go bhféadfadh sé nach gcomhlíonfadh fostaí na critéir mhíochaine atá leagtha 

amach thuas, is féidir leis an lucht bainistíochta cinneadh a dhéanamh an tsaoire a 

dhámhachtain i dtosca eisceachtúla.  

4.3  Agus an discréid seo á feidhmiú ní mór don fhostóir a léiriú cad iad na cúiseanna go bhfuil 

tréimhse PBC íoctha á dámhachtain acu cé nach gcomhlíonann an fostaí na riachtanais atá 

leagtha amach in 2.1.4(ii) thuas.  

 

Maidir leis seo, ba chóir don lucht bainistíochta na nithe  seo a leanas a chur san áireamh. 

 Go bhfuil cúinsí eisceachtúla ann; agus  

 Go mbaineann na cúinsí eisceachtúla le breoiteacht, gortú coirp nó riocht an duine; agus 

 Go dtuilleann na cúinsí eisceachtúla sin PBC a dhamhachtain. 

4.4 Nuair a bhítear ag cinneadh an é go bhfuil cúinsí eisceachtúla ann a thuillfeadh PBC a 

bhronnadh ar dhiscréid bainistíochta, ba chóir don fhostóir na trí fhoinsí eolais seo a leanas a 

chur san áireamh mar bhonn eolais don phróiseas cinnteoireachta maidir le PBC a bhronnadh. 

 Tuairisc an Lia Ceirde 

 Eolas ábhartha ón bhfostaí 

 Eolas ábhartha acmhainní daonna (AD/HR) 

 

 

5 ACHOMHARC IN AGHAIDH CHINNEADH AN DOCHTÚRA 

 

5.1 Tá raon speisialtóirí cláraithe sa mhíochaine cheirde, atá incháilithe le h-oiriúnacht liachta chun 

oibre a mheas, roghnaithe agus measta ag SSC agus ag Príomhoifigeach na Stát Seirbhíse chun 

meicníocht a sholáthar d’fhostaithe ar mian leo an cinneadh liachta faoin mbreoiteacht 

chriticiúil a achomharc.    

 

5.2 Is féidir le fostaí an cinneadh liachta a achomharc de réir na nósanna imeachta seo a leanas: 

 

a) Scríobhann an fostaí chuig an bhfostóir laistigh de 30 lá ón lá a fhaightear an cinneadh bunaidh 

PBC. 

 

b) Ní mór an t-achomharc a bheith bunaithe ar an bhfaisnéis liachta a chuirtear faoi bhráid SSC 

in iarratas bunaidh an fhostaí. Ní féidir fianaise nua liachta a chur isteach ag an bpointe seo 

den phróiseas. 

 

c) Ní féidir an cinneadh liachta a achomharc ach amháin i ndáil le riocht liachta mar atá in Aguisín 

1 de na treoirlínte seo ach sin má mheasann SSC go bhfuil an fostaí neamhinniúil chun obair a 

dhéanamh. 

 

d) Tarchuirfidh an fostóir an t-achomharc chuig SSC agus déanfaidh sise an cás a tharchur ansin 

chuig duine de na speisialtóirí neamhspleácha cláraithe i míochaine cheirde.  Go hiondúil, ní 

bheidh i gceist leis an achomharc ach athbhreithniú ar an gcomhad lena mbaineann.  

 

e) Is é €100 an costas a shocraítear don mheasúnú achomhairc agus is é/í an fostaí a íocfaidh é. 

 

f) Má éiríonn leis an achomharc, déanfaidh SSC costas an mheasúnaithe a aisíoc. 

 

g) Le linn d’fhostaithe achomharc a dhéanamh, ní mór dóibh ordú poist/dréacht bainc nó seic a 

chur ar aghaidh chuig an bhfostóir i gcomhair chostas iomlán an mheasúnaithe agus é iníoctha 

le “Medmark Ltd. – CIP Appeal Account”.   

 

h) Tabharfar fógra don fhostóir maidir le toradh mheasúnú an lia-chleachtóra chláraithe cheadaithe 

chun gníomh a dhéanamh ina leith agus do SSC chun críocha taifid.    

 

5.3 Is s é/í an fostóir a dhéanann an cinneadh críochnaitheach tar éis an chomhairle liachta a  

bhreithniú. 

6 ACHOMHARC IN AGHAIDH CHINNEADH LUCHT BAINISTÍOCHTA 

 

6.1 Má tá achomharc á dhéanamh in aghaidh chinneadh an fhostóra caithfear na Nósanna Imeachta 

faoi Chasaoid a bhaineann leis an earnáil ábhartha a leanúint. 

 

6.2 Má bhíonn moill7 ar tharchur an fhostaí chuig an DSC, nó moill8 bualadh leis an lia SSC, ní bheidh 

aon chaillteanas airgeadais ann don fhostaí má dhámhtar saoire bhreoiteachta fhadaithe íoctha ina 

dhiaidh sin.  I gcás mar seo, má chuirtear fostaí ar leathphá agus má fhaightear níos déanaí gur 

cheart rochtain ar shaoire bhreoiteachta fhadaithe íoctha a bheith tugtha, cuirfear an pá ar ais go 

7 FILLEADH AR AN OBAIR 

7.1 Ní bhainfidh aon chaillteanas airgeadais d’fhostaí i gcás ina bhfuil an fostóir tar éis an próiseas a 

bhaineann le bainistiú saoire bhreoiteachta a chur i bhfeidhm go hiomlán agus ina bhfuil 

sainchomhairleoir an fhostaí tar éis a dheimhniú go bhfuil an fostaí inniúil chun filleadh ar an obair, 

ach nach raibh an fostaí in ann filleadh ar an obair ós rud é gur tharla moill maidir le hatreorú an 

fhostaí chuig an Lia Sláinte Ceirde ag an bhfostóir nó gur tharla moill maidir le coinne a fháil leis an 

Lia Sláinte Ceirde sin.  Déanfar an pá a aischur go cuí. 

 

8 PÁ SEALADACH ATHSHLÁNÚCHÁIN 

8.1 Sula ndéanfar deireadh a chur le híoc Luach Saothair Shealadaigh Athshlánúcháin (LSSA), tar éis 

íocaíochtaí a bheith á ndéanamh i leith saoire bhreoiteachta le pá agus LSSA ar feadh tréimhse nach 

faide ná dhá bhliain, déanfaidh an lucht bainistíochta áitiúil comhairle a fháil ó shaineolaí sláinte 

ceirde i dtaobh an bhfuil aon ionchas réasúnach ann go bhfillfidh an fostaí ar an obair laistigh 

d’amscála intuartha.  I gcás ina ndaingníonn an Speisialtóir Sláinte Ceirde go bhfuil ionchas 

réasúnach ann go bhfillfidh an fostaí ar an obair, féadfar leanúint de LSSA a íoc, ach sin faoi réir 

athbhreithniú a dhéanamh ag eatraimh sé mhí go ceann tréimhse eile nach faide ná dhá bhliain.  

                                                           
7 Má bhíonn an mhoill níos faide ná of an tréimhse ama atá ceadaithe faoi láthair don traschur chuig Lia Ceirde.  

8 Má bhíonn an mhoill níos faide ná an gnáth-thréimhse feithimh le bheith feicthe ag Lia Ceirde.  

Aguisín 3: Iarratas an Fhostaí do PBC 
Is mian liom cur isteach ar PBC de réir na soláthairtí a bhaineann leis an Scéim Saoire Bhreoiteachta 

mar atá mínithe i bhfoilseacháin na Roinne Oideachais agus Scileanna.   

Ainm: 
 

 

Dáta Breithe: 
 

 

Ainm na Scoile: 
 

 

Uimh. Rolla na Scoile: 
 

 

  

Baineann an cinneadh maidir le PBC a bhronnadh leis an bhfostóir bunaithe ar thuairim liachta na 

Seirbhíse Sláinte Ceirde (SSC).   

Is féidir leat cead a thabhairt tuilleadh eolais faoi do riocht míochaine a nochtadh do do fhostóir muna 

gcomhlíonann do riocht míochaine na coinníollacha do PBC (sonraí maidir le critéir liachta thall). Ar an 

mbonn seo, cuir in iúl thíos más mian leat toilliú don nochtadh ar eolas míochaine mar atá thíos: 

“Tugaim/Ní thugaim cead don nochtadh ar an eolas seo a leanas ón Lia Ceirde do m’fhostóir muna 

gcomhlíonann mo riocht míochaine na critéir liachta.” 

Léirigh       

Sea/Ní hea 

Na gnáth-thréimhsí feabhais don bhreoiteacht atá i gceist bunaithe ar Threoirlínte na 
Roinne Fostaíochta agus Coimirce Sóisialaí más ann dá leithéid agus nádúr na hoibre san 
áireamh 

 

Deimhniú go bhfuil aimhréidheanna liachta breise, más ábhartha, a chuireann moill ar an 

ngnáth-thréimhse feabhais 
 

Deimhniú go bhfuil riochtaí liachta ann, más ábhartha, a chuireann moill ar an ngnáth-

thréimhse feabhais 
 

Aon eolas eile a shíleann an Lia Ceirde a bheith riachtanach chun cuidiú le d’iarratas ach 
meas á léiriú i gcónaí ar do rúndacht 

 

 

Muna dtugtar cead don nochtadh ar eolas liachta breise a bhaineann le do riocht míochaine, déanfaidh 

an fostóir cinneadh ar d’iarratas PBC gan an t-eolas seo a bheith ar fáil.  

 

Ba chóir d’fhostaithe a bheith ar an eolas go ndúradh le fostóirí plé leis an iarratas seo faoi rún 

daingean.   

 

 

Síniú an Fhostaí    Dáta 

Critéir Liachta don Bhronnadh ar PBC (dréacht ó “Treoirlínte don Phrótacal maidir le Breoiteacht Chriticiúil 

faoi Dhiscréid Bainistíochta”)  

 

Comhairleoidh an Lia Ceirde ó SSC an fhostóra, pé acu an é a dtuairim gur sásaíodh na critéir seo a 

leanas: 

 

1) Tá an fostaí neamhábalta ó thaobh míochaine filleadh ar a dhualgais reatha nó (más indéanta) 

ar dhualgais mhionathraithe ag an ngrád pá céanna 

2) Tá ceann amháin ar a laghad de na saintréithe seo a leanas i gceist sa riocht míochaine seo: 

3) Tinneas géar fisiceach a chuireann beatha an fhostaí i mbaol 

4) Tinneas ainsealach forchéimnitheach, a bhfuil sé dea-bhunaithe gur féidir leis an tionchas saoil 

a laghdú9 

5) Mórthráma fisiceach inar gá géarchóireáil cheartaitheach, de ghnáth, i bhfoirm obráid 

mháinliachta  

6) Cúram  ospidéil mar othar cónaithe ar feadh dhá sheachtain as a chéile nó níos mó10.  

 

 

 

 

 

 

 

 

 

                                                           
9 Caithfear é a bheith deimhnithe go maith sa litríocht leighis piara-mheasúnaithe go bhféadfadh tionchas saoil a bheith i gceist mar 
thoradh ar an mbreoiteacht atá i gceist. 

10 Maidir le breoiteacht toircheas-bhunaithe nó breoiteacht toircheas-bhunaithe tacaithe, laghdófar an riachtanas maidir le bheith san 

ospidéal ar feadh 10 lá chuig dhá lá nó níos mó i ndiaidh a chéile de chúram ospidéail /clinice don othar. 

Aguisín 4: Litir chuig an lia comhairleach: Iarratas ar PBC 
 
A Dhochtúir, a chara, 
 
Maidir le: Iarratas de réir na Soláthairtí maidir le Breoiteacht Chriticiúil  
 

AINM AN OTHAIR   

DÁTA BREITHE  

 
Cuireann Medmark Occupational Healthcare Ltd. Seirbhísí Sláinte Ceirde (SSC) ar fáil d’Údaráis 
Bhainistíochta Bunscoileanna  agus Iar-Bhunscoileanna. Mar chuid den tseirbhís, is gá dúinn tuairimí 
liachta a sholáthar maidir le hincháilíocht fostaithe don PBC de réir na soláthairtí don Scéim Saoire 
Bhreoiteachta mar atá i bhfoilseacháin na Roinne Oideachais agus Eolaíochta.   
 

Chun an t-iarratas PBC seo a próiseáil, is gá don fhostaí tuairisc dochtúir-go-dochtúir ón lia 

comhairleach a sholáthar don SSC . Mar lia comhairleach don other thuasluaite, iarrtar ort an t-eolas 

mar atá ar an leathanach thall a sholáthar.   

 
Nuair a bhíonn an tuairisc á chomhlánú, tá sé tábhachtach a bheith san airdeall maidir leo seo: 
 

 Ní mór speisialtóireacht an lia chomhairligh a bheith oiriúnach don tinneas criticiúil a ndéanann 
an fostaí éileamh ina leith 

 Caithfidh an fhianaise liachta a chuirtear isteach a bheith cuimsitheach agus na sonraí cliniciúla 
ábhartha mar a éilítear sa tuairisc a bheith ann.  

 Caithfidh sé plé leis an diagnóis, leis an gcóir agus leis an bprognóis agus, má bhaineann, leis na 
dátaí inar cuireadh isteach san ospidéal. 

 Caithfidh an uimhir thagartha uathúil don bhreoiteacht chriticiúil (atá ar fáil ón bhfostaí) a bheith 
ar an tuairisc. 
 

Is ar an bhfostaí a thiteann na costais a bhaineann lena leithéid de thuairiscí a chur le chéile.  

 

Bí cinnte go bpléifear le do thuairisc faoi rún daingean agus nach ann do ach chun cuidiú linn cinneadh 

a dhéanamh maidir le hincháilitheacht do PBC. 

 

Cuir do thuairisc chomhlánaithe ar aghaidh chuig:  

Dr Jacques Bronkhorst 
Medmark Occupational Healthcare Ltd. 
28 Cé Penrose  
Cé Penrose  
Corcaigh 
    

Le dea-mhéin, 

 

Medmark Occupational Healthcare Ltd.

Aguisín 5: Tuairisc ón Lia Comhairleach: Iarratas PBC  
 

AINM AN OTHAIR   

DÁTA BREITHE  

AINM AN CHOMHAIRLIGH  

SPEISIALTÓIREACHT AN DOCHTÚRA  

UIMHIR THAGARTHA DON BHREOITEACHT 

CHRITICIÚIL (ar fáil ón bhfostaí)  
PBCR- 

 

An diagnóis go díreach: _____________________________________________________________ 

Dáta an diagnóise: __________________________________________________________________ 

An chóir atá faighte go dtí seo: _______________________________________________________  

_________________________________________________________________________________ 

_________________________________________________________________________________ 

Torthaí na histeolaíochta (más cuí): ____________________________________________________ 

Céimeanna an ghalair  (más cuí):_______________________________________________________ 

Más cuí: dáta(í) a chuaigh isteach san ospidéal____________agus a tháinig amach _____________  

Más cuí: Ainm an ospidéil: ___________________________________________________________ 

An phrognóis fhadtéarmach: __________________________________________________________ 

An fad ama gur dócha go mbeidh feabhas ar an mbreoiteacht: ______________________________ 

Aon riocht sláinte eile atá ann: ________________________________________________________ 

__________________________________________________________________________________ 

Aon chastachtaí sláinte atá ann: ____________________________________________________ 

__________________________________________________________________________________ 

Aon eolas ábhartha eile:___________________________________________________________ 

__________________________________________________________________________________ 

__________________________________________________________________________________ 

__________________________    _____________________ 

SÍNIÚ AN CHOMHAIRLIGH    DÁTA 

STAMPA AN CHOMHAIRLIGH 

Aguisín 6: Tuairisc Liachta  PBC  

  

Uimhir Thagartha PBC:  
Uimh. 
Ceadaithe: 

 

Fostóir: 
{Cuir isteach Ainm na 
Scoile} 

Gairm:  

 
Feidhmiúlacht chun oibre:                                                                                                                   Léirigh   Tá/Níl 

Nuair a tháinig i láthair leis an mbreoiteacht reatha, ní raibh an fostaí i riocht chuí le dul ar 
ais ag obair nó (más indéanta) ábalta dualgais leasaithe ag an ngrád céanna a dhéanamh. 

 

AGUS 

Baineann ceann de na tréithe seo ar a laghad le nádúr na breoiteachta ag an bhfostaí:                                                                                                                                            
Léirigh   Tá/Níl 

Tinneas géar fisiceach a chuireann beatha an fhostaí i mbaol    

1. Tinneas ainsealach forchéimnitheach, a bhfuil sé dea-bhunaithe gur féidir leis an tionchas 
saoil a laghdú11  

 

2. Mórthráma fisiceach inar gá géarchóireáil cheartaitheach, de ghnáth, i bhfoirm obráid 
mháinliachta  

 

3. Cúram  ospidéil mar othar cónaithe ar feadh dhá sheachtain as a chéile nó níos mó12  

 

Dearbhú 
 

Táim tar éis an fhianaise dochtúra atá curtha ar fáil maidir leis an iarratas PBC a athbhreithniú. 
 

I mo thuairim 
SÁSAÍONN/NÍ SHÁSAÍONN 

an fostaí na critéir leighis faoi na Solathairtí do Bhreoiteacht Chriticiúil  

mar atá sa Scéim Saoire Bhreoiteachta. 
 

Síniú: _____________________________________________  

MCRN: ________________________________________________ 

Dáta: _________________________________________________ 

 

Glactar leis gur ag an fostóir atá an t-údarás iarratas ar PBC a bhronnadh. 

 

Toiliú:                                                                                                                                             Léirigh Sea/Ní hea 

                                                           
11 Baineann sé seo leis an mbreoiteacht agus ní leis an duine féin. Caithfear é a bheith deimhnithe go maith sa litríocht leighis piara-

mheasúnaithe go bhféadfadh laghdú saoil tarlú mar thoradh ar an mbreoiteacht atá i gceist. 
12 Maidir le breoiteacht toircheas-bhunaithe nó breoiteacht toircheas-bhunaithe tacaithe, laghdófar an riachtanas maidir le bheith san 

ospidéal ar feadh 10 lá chuig dhá lá nó níos mó i ndiaidh a chéile de chúram ospidéail /clinice don othar. 

Thoiligh an fostaí go bhféadfaí eolas breise a sholáthar 
 

Eolas breise  (le comhlánú sa chás amháin nuair nach sásaítear na critéir do PBC)  

agus sa chás amháin nuair atá toiliú faighte ón bhfostaí: 

Na gnáth-thréimhsí  feabhais don bhreoiteacht atá i gceist bunaithe ar Threoirlínte na Roinne Fostaíochta 

agus Coimirce Sóisialaí más ann dá leithéid agus nádúr na hoibre san áireamh. 

 

Deimhniú go bhfuil riochtaí liachta ann, más ábhartha, a chuireann moill ar an ngnáth-thréimhse feabhais.  
 

Léirigh Sea/Ní hea 

 

Deimhniú go bhfuil aimhréidheanna liachta breise, más ábhartha, a chuireann moill ar an ngnáth-thréimhse 
feabhais.  
 
Léirigh Sea/Ní hea 

 

Aon eolas eile a shíleann an Lia Ceirde a bheith riachtanach chun cuidiú le d’iarratas ach meas á léiriú i gcónaí 
ar do rúndacht. 

 

 

 

 

 

 

Ainm:  MCRN:  Dáta:  

Aguisín 7: Toradh ar Achomharc PBC  

Príobháideach agus Faoi Rún 
Dr. Jacques Bronkhorst 
Medmark Occupational Healthcare Ltd 
28 Penrose Wharf 
Penrose Quay 
Cork 
 

ACHOMHARC AR NA SOLÁTHAIRTÍ DO BHREOITEACHT CHRITICIÚIL (SBC)  

 
 

Uimhir Thagartha SBC:  

Ainm an Fhostaí:  
Dáta 
Breithe: 

 

Gairm an Fhostaí:  Fostóir: {Cuir isteach ainm na scoile} 

 

Baineann ar a laghad dhá cheann de na tréithe seo a leanas le riocht míochaine an fhostaí: 
Léirigh 

Sea/Ní hea 

Tinneas géar fisiceach a chuireann beatha an fhostaí i mbaol    

Tinneas ainsealach forchéimnitheach, é dea-bhunaithe gur féidir leis an tionchas saoil a laghdú13   

Morthráma fisiceach inar gá géarchóireáil cheartaitheach, de ghnáth, i bhfoirm obráid mháinliachta  

Cúram  ospidéil mar othar cónaithe ar feadh dhá sheachtain as a chéile nó nios mó14     

 

Dearbhú 
 

Tá fianaise an mhíochaine a tugadh le fios maidir leis an Achomharc PBC seo athbhreithnithe agam. 
 

Is í mo thuairim  
GO SÁSAÍTEAR/NACH SÁSAÍTEAR 

na critéir sláinte faoi na Soláthairtí maidir le Breoiteacht Chriticiúil  

mar atá sa Scéim um Saoire Breoiteachta. 
 

Ainm:  MCRN:  Dáta:  

Glactar leis gur ag an bhfostóir atá an t-údarás iarratas ar PBC a bhronnadh. 

                                                           
13 Baineann sé seo leis an mbreoiteacht agus ní leis an duine féin. Caithfear é a bheith deimhnithe go maith sa litríocht leighis piara-

mheasúnaithe go bhféadfadh laghdú saoil tarlú mar thoradh ar an mbreoiteacht atá i gceist. 

14 Maidir le breoiteacht toircheas-bhunaithe nó breoiteacht toircheas-bhunaithe tacaithe, laghdófar an riachtanas maidir le bheith san 

ospidéal ar feadh 10 lá chuig dhá lá nó níos mó i ndiaidh a chéile de chúram ospidéail /clinice don othar. 

